
 یو رووداو تشهاێ و پ  یانكارۆڕگ کەڵێمۆ ک م،ەس تهی ب  ەیدەس ەيەید تاۆک -ە پوخت

 ەیشەب مد، لەکور ەیمێئ  ۆب انين ي گرنگتر  ەنگە. رناێ ه  داۆيخ ەڵگلە یمێرەو ه ایيهج

 تیڵەو ەودێن  ئاس تی رەسلە تێب ەوەوتنەرکە( دراقێع   -کوردس تان یمێرەکوردس تاندا )ه

 یکێم ێ رەو ه رەبەوەڕێب -ۆخ یکێت ەڵاسەد یئارا ەهاتن شۆيیناوخ ئاس تی رەسو لە

  .راقێع  -کوردس تان یمێرەه یناوەب ت،ێب ۆ فاکتيد

 ەتێ ب ەد ،كایەندەهەواتا و ر لە شتنەی گێو ت  ەيەوەوتنەرکەد مەئ رەس ەخستن شکی ت    

 -کوردس تان یمێرەه واەک نەيکەد ەوەئ ەیانیمو گر  مانەکەوەني ژ ێتو کیەرەس یوگازی گ

 تڵەو ەد-نا یکێرەبک کەو تێکرەو د ەيەه ییەئاماد تیڵەو ەودێن  ئاس تی رەسلە راقێع 

(Non-State Actorلە ) مەئ ۆ. بتێوانرب ێيل  كاندایيەت ڵەو ەودێن  ييەندەوەيپ 

 مدا،ەکهەي یرەوەت : لەنەيکەد شەداب رداەوەدوو ت رەسەب مانەکەوەني ژ ێتو شەس تەبەم

 یرەوە. تنەيکەد كانەتڵەو ەد-نا ەرەبک باس لە ەکەوەني ژ ێتو ییزۆ دی ب ەیني م ەز کەو

 راقێع  -کوردس تان یمێرەه ەییئاماد کردیێتاووتو ۆب نەيکەد رخانەت شیم ەدووه

 وەئ كایييەنگار ڵەو ئا تەرفەو د تیڵەو ەودێن  ئاس تی رەسلە تڵەو ەد -نا یکێرەبک کەو

هەرێمی  ەییئاماد ەیندي ئا  رەس ەنەي خەد ێکی خێرارنج ەس شدای نجام ەرەد لە .ەييەئاماد

 .کوردس تان

 -وردس تانکدەوڵەتەکان، هەرێمی  -بکەرە نا ،بیردۆزی س یانە وێنا -وشە کليلييەكانو 

 .عێراق، دەوڵەتگەرایی، فرەگەرایی

 

 کیەشێ . پ 1
کۆتا دەیەی سەدەی بیس تهەم، کۆمەڵێک گۆڕانکاری و پێشهات و رووداوی 

جیهانی و هەرێمی لەگەڵ خۆیدا هێنا. رەنگە گرنگترینیان بۆ ئێمەی کورد، لەم بەشەی 

 عێراق( دەرکەوتنەوەبێت لەسەر ئاس تی نێودەوڵەتی  -کوردس تاندا )هەرێمی کوردس تان

کی بەڕێوەبەر و هەرێمێ -تێکی خۆو لەسەر ئاس تی ناوخۆییش هاتنە ئارای دەسەڵا

هەبوو  عێراق. چەندین هۆکار، کاریگەرییان -دیفاکتۆبێت، بەناوی هەرێمی کوردس تان

یی امادەو لەسەر ئاس تی نێودەوڵەتی ئلەوەدا کە هەرێم خاوەنی دەسەڵاتێکی فراوانبێت 

 هەبێت، دەکرێت ئاماژە بەوەبدەین کەوا خەباتی دوورودرێژی رزگاریخوازانەی گەلی

کورد؛ هەڵکەوتەی جوگرافیایی هەرێم؛ فشەڵی و شکس تخواردوویی دەوڵەتی عێراق؛ 

رەوشی تازە وەپێشهاتووی جیهان؛ و پشتیوانیی هێزە جیهانییەکان، لەو هۆکارە 

 سەرەکییانە بوون. 

لێرەوە تیشک خستنە سەر ئەم دەرکەوتنەوەیە و تێگەیشتن لە واتا و رەهەندەکانی    

بە   ئەم توێژینەوەیە، لەپێناو سەرپێخستی  هەوڵێکی سەرەتاییدەبێتە تەوەری سەرەکی

یی ەۆ شرۆڤەکردن و خوێندنەوەی ئامادئامانجی داڕشتی  چوارچێوەیەکی بیردۆزیی ب

عێراق لەسەر ئاس تی نێودەوڵەتی. هەرچەندە چوونەپای توێژینەوە  -هەرێمی کوردس تان

ەکەوێت و رەنگە ( دەرداإشكاليلە وەها بابەتێک، ئاس تەم و گیروگازاوی )

پرس یارگەلێکیش بوروژێنێت لەبابەتی ئەوەی کە: ئایا دەکرێت پڕکێشی بکرێت و دوور 

ییەوە، باس  نێودەوڵەت لە سۆز و لە گۆشەنیکای چەمک و بیردۆزەکانی کایەی س یاسەتی

یی هەرێمێکی ناو دەوڵەتێکی فیدراڵ بکەین لەسەر ئاس تی نێودەوڵەتی؟ ئەگەر لە ئامادە

 ییەکە و لەکوێدا س نوورەکانی بە پایان دەگات؟ئامادەییەکە چۆن ئامادەئەوا دەکرێت، 

ی سەرەکی توێژینەوەکەمان  (Problem)ئەو پرس یارانەی سەرەوە، دەبنە گیروگاز   

و هەوڵدەدەین دەس توپەنجەی لەتەکدا نەرم بکەین، هەروەها بەدوای وردەکاری 

نی کایەی س یاسەتی وەڵامدانەوەیاندا بچین و لەڕوانگەی چەمک و بیردۆزەکا

 نێودەوڵەتییەوە، رەهەندەکانی شرۆڤە بکەین.

 -ی ئەوە دەکەین کەوا هەرێمی کوردس تان(Assumption) لەم سۆنگەیەوە گریمانە   

دەوڵەت - هەیە و دەکرێت وە  بکەرێکی ناق لەسەر ئاس تی نێودەوڵەتی ئامادەییعێرا

(Non-State Actor )ییە ەم ئامادەلێیبڕوانرێت. بەڵام ئا لە پەیوەندییە نێودەوڵەتییەکاند

واتا رووبەڕووی هەڵکشان و داکشان  ،(Amenable) گۆڕاوێکی شوێنکەوتەیە

 دەبێتەوە و دەتوانین بڵێین لە هەندێک باردا، ئەگەری نەمانیشی لە ئارادایە.

بۆ وەڵامدانەوەی پرس یاری سەرەکی توێژینەوەکەمان و پاسادانکردنی گریمانەکەشمان،    

( Theoretical Toolدەوڵەتەکان وە  دەس تاوێژێکی بیردۆزیی )-چەمکی بکەرە نا

بۆ نزیکبوونەوە لە بابەتەکە بەکاردەهێنین. لە لایەکی ترەوە، بەمەبەس تی دیاریکردنی 

کەشمان پەنا دەبەینە بەر بیردۆزی س یانە وێنا س نووری باس و ئاس تی توێژینەوە

(Three Images Theory )یاخود ئەوەی پێیدەگوترێت ئاس تەکانی راڤەکردن 

        یکێرەبک کەو راقێع  -کوردس تان یمێرەه ییەئاماد

 تیڵەو ەودێن  ئاس تی رەسلە تڵەو ەد-نا

  ٢ ، زانا کەریم نەجم١,٢ ئەنوەر محەمەد فەرەج مەحموود

 .عێراق -دس تانهەرێمی کورزانکۆی گەشەپێدای مرۆیی، سلێمای، و پەیوەندییە گش تییەکان، کۆلێجی یاسا و ڕامیاری،  تبەشی دیبلۆماس یە ١   
 .عێراق -هەرێمی کوردس تان ، زانکۆی سلێمای، سلێمای،اريەكاناميڕ زانس تە جی ێ، کۆل اريەكاناميڕ  زانس تە شیەب ٢

(Levels of Analysis .) بیردۆزی س یانە وێنا، بەسانایی واتا هەر دیاردە و راس تییەکی

کایەی س یاسەتی نێودەوڵەتی دەکرێت لەسەر سێ ئاست شرۆڤەبکرێت: ئاس تی خودی 

دیاردەکە، ئاس تی ئەو دەوڵەتەی کە دیاردە یاخود راس تییەکە لەخۆ دەگرێت، ئاس تی 

هەرێمی و جیهانی. ئێمە لەم توێژینەوەیەماندا سێرە لەسەر ئاس تی س ێهەم دەگرینەوە، 

بەڵام لەم رووەوە پرس یارێک دێتە ئارا، ئەویش ئەمەیە: ئایا دەکرێت بە سێرەگرتن 

بەتی و شرۆڤەکردنی تەنها یە  وێنا، مافی تەواو بە با ( لەسەر تەنها یە  ئاستالتركيز)

ان مبەرباس بدەین و سەر نەکێشێت بۆ ش ێواندنی تێگەیشتن لە بابەتەکە؟ بێگو 

اس تەکە عێراق لەسەر هەر سێ ئ -یی هەرێمی کوردس تانلێکۆڵینەوە و پشکنیی  ئامادە

کە چڕبوونەوە  ەتتێگەیش تنێکی تەواوتر بەدەس تەوە دەدات، بەڵام ئەمە بەو واتایە نای

تەنها لەسەر ئاس تی س ێهەم خزمەت بە پرسەکە ناکات، کەواتە وەڵامی پرس یاری 

سەرەوە 'بەڵێ'یە. لە لایەکی ترەوە سێرەگرتنمان لەسەر ئاس تی س ێهەم، لەبەر دوو 

هۆکاری سەرەکییە: یەکهەمیان، ئاڵۆزیی پرسەکەیە بەجۆرێک لێکۆڵینەوە لەسەر هەر 

کاری بەکۆمەڵ و دەرفەتی فراوانتر هەیە. دووهەمیان، سێ ئاس تەکە، پێویس تی بە 

پەیوەندی بە بواری پس پۆڕییمانەوە هەیە کە س یاسەتی نێودەوڵەتییە. بۆیە دوو ئاست 

یاخود دوو وێناکەیتر بۆ پس پۆڕانی تری ئەو بوارانە جێدەهێڵین و بەئومێدین وەکو 

 پێویست بایەخی پێبدرێت. 

ۆتا ( توێژینەوەکەشمان، ئەوا لە کالإطار الزمانيپەیوەست بە چوارچێوەی کاتەکی )   

کی ێدەیەی سەدەی رابردووەوە دەس تپێدەکات و تا هەنووکە درێژدەبێتەوە و سەرنج 

 ییە دەدەین. خێراش لە ئایندەی ئەو ئامادە

 -سەبارەت بەو ئەدەبیاتەش کە لەبارەی مامەڵەکردن لەگەڵ هەرێمی کوردس تان   

ەت لە ئارادایە، بەگوێرەی دەستڕەسی ئێمە دەتوانین دەوڵ-عێراقدا وە  بکەرێکی نا

بڵێین، ئەدەبیاتێکی هەژارە و لەم رووەوە دەکرێت ئاماژە بە دوو توێژینەوە بدەین: 

اروداكي، خ) یەن خامەە توێژەرێکەوە نوورااوەدکتۆرایە و لەلایەکهەمیان، تێزێکی 

لەگەڵ هەرێمی دەوڵەت مامەڵەی -کە وە  بکەرێکی نا (2011؛ خاروداکی،2013

 کردووە، پەیوەست بە س یاسەتی دەرەکی ویلایەتە یەکگرتووەکانی عێراقدا -کوردس تان

توێژینەوەیەکی پڕۆفیسۆر شێرزاد ئەحمەد نەجاڕە ئەمریکا. دووهەم توێژینەوەش، 

وە لە یان کردو گ دوو توێژینەوەیە بەشدارییەکی گرن  هەرچەندە ئەم (.2014النجار، )

 بیردۆزیدا بۆ بابەتی بەرباس، بەڵام لەگەڵ ئەوەشدا چەندینداڕشتی  چوارچێوەیەکی 

وێژینەوەیەکی ت بەس تێنەدالایەن و پرسی تریان بەدەست لێنەدراوی جێهێش تووە. لەم 

 رەوایەتی ئەنجامدانی وەردەگرێت و هیواخوازین لەم ،لەبابەت ئەم توێژینەوەیەی ئێمە

وکیش بێت، رووەوە هەنگاوێک بچینەپێش و بەشدارییە ، ئەگەر بچو 

 لەدەوڵەمەندکردنی ئەم ئەدەبیاتەدا بکەین.

ئەوەی ماوەتەوە لەم پێشەکییەدا ئاماژەی پێبدەین، ناساندنی چەمکەکانە. چونکە    

دەکەین و ئارگومێنتێک  (Reasoning) کاتێک لەبارەی بابەتێکەوە ئەنجامگیری

 روونکردنەوە وسەرڕێ دەخەین، هەنگاوی یەکهەم و سەرەتا بریتیی دەبێت لە 

ناساندنی ئەو چەمکانەی کە بەکاری دەهێنین. ئەو پرس یارەش کە پەیوەست بە 

(، واتا Whatnessچەمکەکان بەشوێن وەڵامەکەیدا دەگەڕێین، پرس یاری چیەتییە )

وە  پێشتر . (2014چییەتی ئەو چەمکانەی کە ئەنجامگیریی لەبارەوە دەکەین )رەفیق،

-عێراق وە  بکەرێکی نا -یی هەرێمی کوردس تاندەوومەانکردەوە، گریمانەی ئامار 

دەوڵەت لەسەر ئاس تی نێودەوڵەتی، تان و پۆی توێژینەوەکەمان دەچنێت. کەواتە ئەو 

 -چەمکە سەرەکییانەی کە ئەنجامگیری لەبارەوە دەکەین چەمکی: هەرێمی کوردس تان

یانی م دەوڵەتەکان، و چەمکی ئاس تی نێودەوڵەتییە. لە  -عێراق، چەمکی بکەرە نا

توێژینەوەکەماندا و لەو تەوەرانەدا کە بۆ بابەتەکانی تەرخان دەکەین، هەریەکێک لە 

ەڵام دەوڵەتەکان پێناسەدەکەین، ب-عێراق و بکەرە نا -چەمکەکانی هەرێمی کوردس تان

ئەوەی پێویس تە لێرەدا بەخێرایی و سەرپێییانە بەسەری بکەینەوە، چەمکی ئاس تی 

الإطار ( ە، کە وە  چوارچێوەی شوێنەکی )International Levelنێودەوڵەتیی )

 ( توێژینەوەکەشمان خۆی دەنوێنێت. المكاني

زۆرێک لە توێژەران، بەتایبەتی ئەوانەی کە سەر بە ئاڕاس تەی لیبراڵگەرایین، لەجیاتی    

زاراوەی 'نێودەوڵەتی' زاراوەی 'جیهانی' بەکاردەهێنن، بەو هەنجەتەی کەوا زاراوەی 

ەنگدانەوەی دیدی دەوڵەت تەوەرەییە و دەربڕینێکی ورد نییە بۆ نێودەوڵەتی ر

وەسفکردنی پەیوەندیی نێوان بکەرە جیهانییەکان. بەڵام مەبەس تی ئێمە لە بەکارهێنانی 

چەمکی 'نێودەوڵەتی' لەم توێژینەوەیەدا، کاریگەربوون نییە بە ئاڕاس تەی دەوڵەتگەرایی و 

دید و ئاڕاس تە جیاوازەکان لەم بارەیەوە. خۆشمان بەدوورگرتووە لە مش تومڕی نێوان 

دەوڵەتەکانە لەدەرەوەی س نووری زیاتر لە -بەڵکو مەبەس تمان ئامادەیی بکەرە نا

ە  س نووری یی ئامادهدەوڵەتێک، واتا مەرج نیە ئامادەییەکە جیهانی بێت، بەڵکو هەر 

رەوە و لەبەر (. لە لایەکی ت2022حمشي وزقاغ، دەوڵەتێکی تێپەڕاند دەبێتە نێودەوڵەتی )

ئەوەی توێژینەوەکەمان لە چوارچێوەی پارادایمی عەقڵانیدا دەسوڕێتەوە، هەم چەمکی 

 'جیهانی' بەکاردەهێنین هەم چەمکی 'نێودەوڵەتی'.

لەژێر رۆش نایی ئەو پێشەکییەدا کە لەسەرەوە خس تمانەڕوو، توێژینەوەکەمان بەسەر    

، وە  زەمینەی بیردۆزیی دوو تەوەردا دابەش دەکەین: لە تەوەری یەکهەمدا

دەکەین  ندەوڵەتەکان دەکەین. تەوەری دووهەمیش تەرخا-توێژینەوەکە باس لە بکەرە نا

دەوڵەت  -عێراق وە  بکەرێکی نا -یی هەرێمی کوردس تانبۆ تاووتوێکردنی ئامادە

کۆتاییشدا  ییە، لەئامادەلەسەر ئاس تی نێودەوڵەتی و دەرفەت و ئاڵەنگارییەکانی ئەو 

 ییە.دەخەینە سەر  ئایندەی ئەو ئامادەن سەرنجما

 

 دەوڵەتەكان-بکەرە نا. 2

ەنی ، کە بیریارێکی کلیلی ناو تەوژمی لیبراڵگەرایی و خاوئەگەر لەگەڵ جۆزێف نایدا   

( بکەین و کایەی س یاسەتی نێودەوڵەتی Analogyوێکچواندن ) ،بیردۆزی نەرمەهێزە

لایەنانەی لەسەر ئەم تەختەی شانۆیە بە سەکۆی شانۆ بچوێنین، ئەوا هەموو ئەو 

(. لە زمانی Nye,2011رۆڵدەگێڕن و کاریگەرییان هەیە، پێیان دەگوترێت 'ئەکتەر' )

بۆ ) چەندین زاراوە بۆ ناولێنانی ئەم ئەکتەرانە بەکاردەهێنرێت ،ئینگلیزی و عەرەبیدا

'، Unit' ،'Entityمەوونە لەناو ئەو زاراوانەی کە لە زمانی ئینگلیزیدا بەکاردەهێنرێت: '

'Actor' :يانك '، 'وحدة'، 'فاعل'. لە زمانی عەرەبیشدا ئەم زاراوانە بەکاردەهێنرێت ،'

لە زمانی کوردیشدا ئێمە زاراوەی 'بکەر'  ،(.'، ..هتدطرف'، 'لعب'، 'ممثل'، 'جهة'

 مان بەرانبەر 'ئەکتەر' بەکارهێناوە.

ەوڵەت : دپۆلدا دابەش دەبن ئەم 'بکەرانە' ی س یاسەتی نێودەوڵەتی بەسەر دوو   

(Stateنا ،)-( دەوڵەتNon-state) پۆلی یەکهەم، واتا دەوڵەتان دەکەوێتە دەرەوەی .

-چوارچێوەی ئەم توێژینەوەیە، بۆیە هەوڵەکامەان لەسەر پۆلی دووهەم، واتا بکەرە نا

وە پێویس تە لەسەرەتا بەڵام دەوڵەتەکان چڕدەکەینەوە و لێرە بەدوا، لەبارەیەناوە دەدوێین.

 بڕین:کورت لەم بارەیەوە دەر دوو سەرنجی 

ەتییەکان پۆلێنێکی س یانەیی بۆ بکەرە نێودەوڵ لەجیاتی دوو پۆل، هەندێک توێژەریە / 

دەوڵەت، باس لە جۆرێکی تری بکەری نێودەوڵەتی -دەکەن، سەرباری دەوڵەت و نا

. مەبەست لە بکەری Hybrid Actorsدەکەن و ناوی لێدەنێن 'بکەرە دوو توخمەکان' 

دەوڵەت، لە رووی پەیکەر و -دوو توخم ئەو جۆرە بکەرانەن کەوا نە دەوڵەتن و نە نا

داڕشتی  س یاسەتەوە جیاوازن لە دەوڵەت، کەچی لەناو دامەزراوەکانی دەوڵەتیشدا 

ە  دەوڵەتدا، و -ئامادەییان هەیە. لە ناوچەیەکی خۆڵەمێش یدان لەنێوان دەوڵەت و نا

  ، حوسییەکانی یەمەن و ..هتد.ی لوبنانیحیزبوڵلا

-چەندین زاراوەی جیاواز بۆ بکەرە نا ،لە کایەی پەیوەندییە نێودەوڵەتییەکاندادوو/ 

کەرە بۆمەوونە توێژەرێکی وە  پیتەر ویڵێتس لەجیاتی 'ب دەوڵەتەکان بەکاردەهێنرێت،

 Transnationalدەوڵەتەکان'، زاراوەی 'بکەرە س نوور بڕەکان' -نا

Actors( بەکاردەهێنێتWillets, 2013.)  هەروەها لە ناو توێژەرە عەرەبەکانیشدا

'، لقوميةالعابرين لدەوڵەتەکان بەکاردەهێنرێت، وە : ' -زاراوەی جۆراوجۆر بۆ بکەرە نا

 تد.ه ..'الفاعلون من غی الدول' '،الجهات غی الحكومية'، 'الفواعل غی الرسمية'

 

 (1هێڵکاری ژمارە )

 نێودەوڵەتییەکانبکەرە 

 
 تێبیی : هێڵکارییەکە لەلایەن توێژەرانەوە ئامادەکراوە.

 

 

 دەوڵەتەکان-. پێناسەی بکەرە نا2-1

یەکێک لەو گرفتانەی رووبەڕووی هەر توێژەرێک دەبێتەوە لە ناساندنی    

چەمکەکاندا، فرەیی و جیاوازیی ئەو پێناسانەیە کە بۆ چەمکێک لەناو پس پۆڕانی 

دەوڵەتەکانیش لەم رێسایە بەدەر نییە، هەر -بوارەکەدا لە ئارادایە. چەمکی بکەرە نا

سەکە دەڕوانێت، بۆیە کاری توێژەرێک بەجۆرێک و لە روانگەیەکەوە لە پر 

دۆزینەوەی پێناسەیەکی بیانوو بڕ،  کارێکی ئەس تەم و نەکردەیە. رەنگە هەر ئەم 

هۆکارەش بێت کە پاڵی بە توێژەرانێکی وە  داڤنێ یۆزەلین و ولیام واڵاسەوە نابێت، 

ن دەوڵەتەکاندا هە-لەجیاتی پێناسە، ئەو تایبەتمەندییانە دەستنیشان بکەن کە لە بکەرە نا

-دەوڵەت. بەگوێرەی ئەم دوو توێژەرە، بکەری نا -و بکەرێک دەکەن بە بکەرێکی نا

 (:Josselin & Wallace, 2001)دەوڵەت ئەو رێکخراوانە لەخۆ دەگرێت کە

بەتەواوی یان تاڕادەیەکی زۆر سەربەخۆیە لە پارەدارکردن و کۆنترۆڵی  -أأ 

ن ی بازاڕەوە یاحکومەتی ناوەندی: لە کۆمەڵگای مەدەنییەوە یان لە ئابوور

لە پاڵنەری س یاسییەوە، لەودیو کۆنترۆڵ و ئاڕاس تەکردنی دەوڵەتەوە 

 دەردەکەوێت.

چالاکییەکانی س نووری دەوڵەت تێدەپەڕێنێت،  یان بەشداری دەکات لەو  -ب

 -تۆڕانەی لەنێو س نووری دوو دەوڵەت یان زیاتردا درێژدەبنەوە

وە ن و پێکەبەمش ێوەیە بەشداری دەکات لە پەیوەندییە س نووربڕەکا

 بەستی  کۆمەڵگاکان، ئابوورییەکان،  سیس تەمە س یاسییەکان.

بەجۆرێک هەڵسوکەوت دەکات، کار لە دەرەنجامە س یاسییەکان دەکات،  -ت

چ لەناو دەوڵەتێک یان زیاتر لە دەوڵەتێک یان لەناو دامەزراوە 

جا ئەم هەڵسوکەوتە بە مەبەس تبێت یان بێ مەبەست،  -نێودەوڵەتییەکاندا

 مانجی سەرەکیبێت یان وە  بەش ێک لە چالاکییەکانی. وە  ئا

هەرچەندە وشەی 'رێکخراو'، لەم دەستنیشانکردنەی سەرەوەدا گرفت سازێنە.   

ەڵ دەوڵەت لە خۆ ناگرێت، بەڵام لەگ-چونکە، بۆمەوونە تاکە کەس وە  بکەرێکی نا

-ە نارئەوەشدا رووماڵێکی فراوانی بابەتەکە دەکات و دەکرێت بۆ ناسینەوەی بکە

 دەوڵەتەکان هەڵیبگرینەوە.

و 'س نووربڕیی'  Autonomyبەپێیی بۆچوونەکەی جۆزەلین و واڵاس 'سەربەخۆیی'    

Trans border  'و 'کاریگەرییInfluence سێ تایبەتمەندی سەرەکیی بکەرە نا ،- 

و مایکل  Brian Hockingدەوڵەتەکانن، هەروەها بە پشت بەستن بە برایان هۆکینگ 

 Representationدەکرێت تایبەتمەندیی 'نوێنەرایەتی' یش  Michael Smithسمیس 

دەوڵەت، -(. مەبەست لە سەربەخۆیی بکەری نا2012رجب، سەربار بکەین )

سەربەخۆییەکی رێژەییە، نە  وە  دەوڵەت خاوەنی سەروەریی و سەربەخۆیی 

تەواوبن، بە واتایەکی تر، تا رادەیە  سەربەخۆیانە لە دەوڵەت هەڵسوکەوت دەکەن و 

نیان کاکار بۆ بەدیهێنانی ئامانجەکانیان دەکەن. مەبەست لە 'س نووربڕیی'ش واتا چالاکییە

لە س نووری دەوڵەت ئاوادەبێت و س نووری زیاتر لە یە  دەوڵەت دەبڕێت. هەرچی 

'کاریگەریی' یشە، واتا دروس تکردنی جیاوازی بەرانبەر پرس ێک لە بەس تێنێکی 

دیاریکراودا، بەراورد بە کاریگەریی بکەرێکی تر لەهەمان پرسدا. 'نوێنەرایەتی'ش واتا 

 ێکی رەوا.  نکەوتووانی یاخود نوێنەرایەتیکردنی پرس  نوێنەرایەتیکردنی پشتیوان و شوێ 

دەوڵەتەکان -بە لەبەرچاوگرتی  ئەو راس تییانەی سەرەوە، دەکرێت پێناسەی بکەرە نا   

بکەین و بڵێین: بریتین لە هەموو بکەرەکان، جگە لە دەوڵەتان کە لەسەر سەکۆی 

نووری دای کاریان س  شانۆی نێودەوڵەتی تاڕادەیە  سەربەخۆیانە رەفتار دەکەن و مەو 

زیاتر لە دەوڵەتێک دەبڕێت و خاوەن کاریگەریی دیاریکراون و نوێنەرایەتی پشتیوانان 

 یاخود پرس ێکی رەوا دەکەن.

 

 دەوڵەتەکان-پۆلبەندی بکەرە نا. 2-2

وە  لەپێشەوە ئاماژەمان پێدا، هەموو بکەرەکانی سەر شانۆی نێودەوڵەتی، جگە    

کی دەوڵەتەکاندا کۆدەبنەوە، ئەمەش واتا ژمارەیە-نی بکەرە نالە دەوڵەتان لەژێر ناوونیشا

فرەچەشن و بێشووماری بکەر، کە کاری پۆلێنکردن ئەس تەم دەکات. بۆیە گرفتێک 

وو دەوڵەتەکاندا دێتە پێش، دۆزینەوەی پۆلبەندییەکە هەم-کە لە پۆلێنکردنی بکەرە نا

هۆیەوە جۆرە نیشان بکات کە بەدەوڵەتەکان لەخۆ بگرێت و ئەو بنەمایانە دەست -بکەرە نا

دەوڵەتەکان بناسینەوە و لێکیان جیابکەینەوە. هەر توێژەرە -جیاوازەکانی بکەرە نا

پاڵپشت بە دید و روانگەی تایبەتی خۆی، بەش ێوازێک و لەسەر بنەمای چەند 

پێوەرێک پۆلێنیان دەکات، بەجۆرێک دۆزینەوەی پۆلبەندییەکی گش تگیر و تەواو کە 

 دەوڵەتەکان لەخۆبگرێت کارێکی نەکردەیە.-یاوازەکانی بکەرە ناهەموو جۆرە ج 

( دەوڵەت Statismپۆلبەندییە کلاس یکییەکان لەسایەی دیدی دەوڵەتگەراییدا )   

لایەن دەوڵەتەکان، بۆ مەوونە ئەو بکەرانەی کە لە-دەکەن بە بنەمای پۆلێنکردنی بکەرە نا

( و ئەو IGOsتییە حکومییەکان )دەوڵەتانەوە دروس تکراون وە  رێکخراوە نێودەوڵە

بکەرانەی لەلایەن دەوڵەتانەوە دروست نەکراون، وە  رێکخراوە نێودەوڵەتییە نا 

بکەرە س ياسیيەكان لە سەر ئاس تی نێودەوڵەتی

بکەرە دوو توخمەكان دەوڵەت-نا دەوڵەت

( کە لەلایەن کەسانی خۆبەخش یان هێزگەلی کۆمەڵایەتییەوە INGOsحکومییەکان )

دروس تکراون؛ یان پۆلێنیان دەکەن بۆ بکەرە سەروو دەوڵەتییەکان و بکەرە خوار 

(. 2010؛ عزم، 1993؛ جوف، 2006الصديقي، ن و بکەرە دەوڵەتبڕەکان )دەوڵەتییەکا

بەڵام پۆلبەندییە نوێیەکان، تاڕادەیە  گش تگیرترن و رەهەندی تر دەکەن بە بنەمای 

دەوڵەتەکان، وە  رەهەندی جوگرافی، ئایدیۆلۆجی، ئابووری )-پۆلێنکردنی بکەرە نا

ێز کە چالاکی، پێوەری پێکهێنەری ه  (. یان پاڵپشت بە پێوەری ئاس تی2013أأبو ليلة، 

(. 2012 رجب،دەوڵەتەکە هەیەتی، پێوەری راوش تی پەیوەندی لەگەڵ دەوڵەتدا ) -نا

ێنج پێوەر دەوڵەتەکان و پ -یاخود فرە پێوەریی دەکەن بە بنەمای پۆلێنکردنی بکەرە نا

ێزی بکەرە اوەی ه لە: سەرچدەوڵەتەکاندا، کە بریتین -بەکاردەهێنن لە پۆلبەندیی بکەرە نا

دەوڵەتەکە، ئایا سەرچاوەیەکی مادییە وە  هەبوونی هێزی ئابووری یان هەبوونی -نا

چە  و هێزی سەربازی، یاخود سەرچاوەیەکی واتاییە وە  بەها و شوناس و 

کەلتوور؛ پێوەری دووهەم مەودای چالاکییە، واتا چالاکییەکانی لە ناوخۆی دەوڵەتدایە 

ەرێمییە یان جیهانییە؛ پێوەری س ێهەم پەیوەندی یان س نووری دەوڵەت دەبرێت، ه

حکومییە؛ -دەوڵەتەکەیە بە دەوڵەتەوە، ئایا بکەرێکی سەر بە حکوومەتە یان نا-بکەرە نا

 دەوڵەتەکەیە، ئایا ئامانجی پاراستی  باری ئارایە-پێوەری چوارهەم ئامانجی بکەرە نا

-کەرە ناجۆری چالاکی ب ( یان گۆڕیی  باری ئارایە؛ پێوەری کۆتاییشالوضع القائم)

(. 2013جب، ر دەوڵەتەکانە، ئایا چالاکییەکی ئابوورییە یان سەربازییە یان مەدەنییە )

هەندێک پۆلێنبەندی تریش پۆلبەندی دەکەن و لەجیاتی ئەوەی بنەمایە  دەستنیشان 

( بۆ دەستنیشانکردنی Groupingدەس تەبەندی )بکەن بۆ پۆلێنکردن، پەنا دەبەنە بەر 

ەکان دەکەن دەوڵەت-دەوڵەتەکان و باس لە جۆرەکانی بکەرە نا-اوازەکانی بکەرە ناجۆرە جی

(، کە بەڕای ئێمە، پۆلبەندییەکی گرفتسازێنە و 2017؛ محمود، 2009برايار وجليلي، )

 دەوڵەتەکان. -کۆمەکێکی ئەوتۆ ناکات بۆ پۆلێنکردنی بکەرە نا

ردنی بکەرە ت بە بنەمای پۆلێنکرەوایەتی دەکا 'پیتەر ویڵێتس' هەندێک توێژەر وە    

ەرەکی سبۆ دوو جۆری  دەوڵەتەکان و بکەرە س یاسییەکان لە سیس تەمی جیهانیدا-نا

-Non)( و بکەرە نا رەواکاننLegitimateئەوانیش: بکەرە رەواکان ) ،دابەشدەکات

legitimate)،  واتا ئەو بکەرانەی کە خاوەن رەوایەتین و ئەو بکەرانەی کە رەوایەتییان

جگە لە دەوڵەتان چوارجۆری تری بکەری نا  خاوەن رەوایەتییەکان،بکەرە  نییە.

حکومییەکانی  کە بریتین لە: کۆمپانیا دوەڵەتبڕەکان، رێکخراوە نا ،دەوڵەت لەخۆدەگرێت

(، رێکخراوە نا IGOsمەتییەکان )، رێکخراوە نێوان حکو سەر بە یە  دەوڵەت

)وە : گروپیی تاوانی  رەواکانیشگروپە نا  ؛(INGOsحکومییە نێودەوڵەتییەکان )

 وازەکانو گروپە تیرۆریس تەکان( و بزوتنەوە ئازادیخ ییەکانگەریلا کۆمەڵە نێودەوڵەتی و

(Willets, 2013). ە نەمایب  گرفتی ئەم پۆلبەندییە ئەوەیە کە لە لایەکەوە پێودانگ

(Norm-based و لە لایەکی تریشەوە، بکەرێکی وە  بزوتنەوە رزگاریخوازەکان بە )

بەندییەکی تێبینییانەش، تاڕادەیە  پۆل سەرەڕای  ئەم ڕەوا پۆلێندەکات، بەڵام -بکەری نا

تین، چونکە دەوڵەتەکاندا پش تی پێببەس  -گش تگیرە و دەکرێت لە پۆلێنکردنی بکەرە نا

ڵەتەکانە لەسەر دەو -بکەرە نا ییئامادهپرسی رەوایەتی و نا رەوایەتی رەهەندێکی گرنگی 

ۆر بەرتەسک ز  دەوڵەتەکان-ئاس تی نێودەوڵەتی و بەبێ رەوایەتی مەودای کاری بکەرە نا

 دەبێتەوە. ئەمەش لایەنێکی تری گرنگی ئەم پۆلبەندییەی 'ویڵێتس'ە.

 

 

 

 

 (2هێڵکاری ژمارە )

 دەوڵەتەکان بەگوێرەی پۆلبەندییەکەی ویڵێتس -بکەرە نا

 
 تێبیی : هێڵکارییەکە لە لایەن توێژەران و بەسوود وەرگرتن لە پۆلێنبەندییەکەی پیتەر ویڵێتس ئامادەکراوە 

 

 دەوڵەتەکان-چوارچێوەی بیردۆزیی بکەرە نا. 2-3

دەوڵەتەکان ریشەیەکی مێژوویی دوور و درێژیان هەیە، کەچی -وێڕای ئەوەی بکەرە نا

توێژینەوە و هەوڵدان بۆ راڤەکردنی ئامادەییان لە س یاسەتی نێودەوڵەتیدا نوێیە و لە 

یانەی لەم ری حەفتاکانی سەدەی بیس تدا سەرەتای ئەو هەوڵانە دەرکەوت. ئەو گۆڕانکا

مێژووەوە پێشهاتن، کاریگەرییان لەسەر دید و تێڕانینەکانی کایەی س یاسەتی نێودەوڵەتی 

( بەس نییە بۆ State Centricدانا و دەریانخست کەوا دیدی دەوڵەت تەوەرەیی )

 (.  2021نجم، تێگەیشتن لە کارلێک و هاوکێشە نێودەوڵەتییەکان )

سەرەتا و دەس تپێکی ئەم هەوڵانە بە بیردۆزی هاوبەس تەیی ئاڵۆز    

(Interdependence Complex Theory ی 'رۆبێرت کیۆهەین' و 'جۆزێف )

نای' دەس تیپێکرد و دواتر رێڕەوی خۆی وەرگرت و رەنگڕێژ بوو. لێرەوە دوو ئاڕاس تە 

دا سەریهەڵدا. ودەوڵەتیدەوڵەتەکاندا لە س یاسەتی نێ- بکەرە ناییبۆ شرۆڤەکردنی ئامادە

(، 2017محمود، هەرچەندە هەندێک توێژەر باس لە ئاڕاس تەی س ێهەمیش دەکەن )

بەڵام ئێمە تەنها سێرە لەسەر دوو ئاڕاس تە دەگرین و پێمانوایە ئاڕاس تەی سەرەکین، ئەو 

( و ئاڕاس تەی فرەگەرایی Statismدوو ئاڕاس تەیەش بە ئاراس تەی دەوڵەتگەرایی )

(Pluralismنا ).ودێڕ دەکەین 

 

 ئاڕاس تەی دەوڵەتگەرایی. 2-3-1

ئەم ئاڕاس تەیە پیێ لەسەر دەوڵەت سالاری و تەوەرەیی بوونی دەوڵەت لە س یاسەتی    

پەراوێزییە  دەوڵەتەکان، ئامادەییەکی-نێودەوڵەتیدا دادەگرێت و پێیوایە ئامادەیی بکەرە نا

و وابەس تەی ویس تی دەوڵەتانە. قوتابخانەی ریاڵگەرایی تەوژمی سەرەکی ناو ئەم 

انز ج. مۆرگێنساو، پێشەنگی بیردۆزی ریاڵگەرایی ئاڕاس تەیەیە و بەگوێرەی ه

کلاس یک، س یاسەتی نێودەوڵەتی ململانێیی نێوان دەوڵەتانە لەپێناو هێز و دەسەڵاتدا، 

بە واتایەکی تر دەوڵەت تاقانە بکەری سەرەکی و یەکەی بناغەیی شرۆڤەکردنە 

(Morgenthau, 1993.) 

شانی ئامادەییان و هاوبەس تەیی دەوڵەتەکان و هەڵک -زۆربوونی ژمارەی بکەرە نا   

دەوڵەتان، ئاڵەنگاری نوێیان رووبەڕووی بیردۆزی ریاڵگەرایی کلاس یک کردەوە و وایان 

لە 'کینیس واڵتز' کرد لەپێناو پڕکردنەوەی کەلێن و کەموکورتییەکاندا، پێداچونەوە بە 

یاسەتی س  بیردۆزی ریاڵگەرایی کلاس یکدا بکات و لە کتێبە بەناوبانگەکەیدا )بیردۆزی 

نێودەوڵەتی( بیردۆزی ریاڵگەرای پەیکەریی پێشکەش بکات. هەرچەندە ئەم کتێبە، 

دەوڵەتەكان-بکەرە نا
وڵەتیلەسەر ئاس تی نێودە

بکەرە نا رەوأكان

بزوتنەوە 
ئازادیخوازەک

ان

گروپە 
تیرۆریست

ەکان

گەریلا گروپی تاوانی
نێودەوڵەتی

بکەرە رەوأكان

کۆمپانیا 
ندوەڵەتبڕەکا

رێکخراوە نا 
حکومییەکانی 
سەر بە یەک 

دەوڵەت

رێکخراوە 
نێوان 

انحکومەتییەک

رێکخراوە نا 
حکومییە 
ەکانێودەوڵەتیی

ن

دەوڵەتان

ت و تا دەوڵەتەکانیش لەخۆ بگرێ-بواری شرۆڤەکردنی فراوانکرد، بەجۆرێک بکەرە نا

ەر لاوەکی دەوڵەتەکان ه- بکەرە ناییرادەیە  ئامادەییان لەبەرچاو بگرێت، بەڵام ئامادە

 (.  Waltz, 2010چەقی تێڕوانین و شرۆڤەکانی واڵتزیشدا مایەوە )مایەوە و دەوڵەت لە 

تەوژمێکی تری ناو ئاڕاس تەی دەوڵەتگەرایی، بیردۆزی دامەزروەگەرایی لیبراڵی نوێیە    

Neo-liberal Institutionalism هەرچەندە گەورە لایەنگرانی ئەم بیردۆزە سەر .

دۆزە تێیدا ان لەو بەس تێنەی کە ئەم بیر بە قوتابخانەی لیبراڵگەرایین، بەڵام بە سەرنجد

گەشە دەکات، بۆمان دەردەکەوێت ئەم بیردۆزە نزیکتر لە بیردۆزی ریاڵگەرایی پەیکەری 

دەردەکەوێت، وە  لە قوتابخانەی لیبراڵگەرایی لە کایەی س یاسەتی نێودەوڵەتیدا 

وانی ی(. ئەم بیردۆزە لەپێناو لێکۆڵینەوەی هاریکاری نێودەوڵەتی، پشت 2004)دان،

ێیوایە پ تێڕوانیی  دەوڵەت تەوەرەیی دەکات و وە  بیردۆزی ریاڵگەرایی پەیکەریی، 

ە و کاروباری و عەقڵانی قازانج ویس ت (Unitaryکەوا دەوڵەت بکەرێکی یەکانەیی )

 (.(Folker, 2010جیهانی قۆرغکردووە 

لەگەڵ ئەوەشدا کە رۆبێرت کیۆهەین، یەکێک لە پێشەنگانی دامەزراوەگەرایی لیبراڵی    

تەوە، کەچی دەوڵەتەکان دەکا-نوێ لە کارەکانی پێشووتریدا جەغد لەسەر گرنگی بکەرە نا

-لە تێگەیش تنیدا بۆ دامەزراوەگەرایی لیبراڵی نوێ، دانبەوەدا دەنێت کە بکەرە نا

. بەکورتی مش تومڕی ریاڵگەرایی نوێ/ (2004دن، تن )وڵەدەوڵەتەکان ملکەچی دە

لیبراڵگەرایی نوێ کۆکن لەسەر ئەوەی کە دەوڵەت بکەری سەرەکییە لە س یاسەتی 

 .(2004سميث، ا )نێودەوڵەتید

(، بەڵام گرنگترینیان 2021، ئەم ئاڕاس تەیە رووبەڕووی چەندین رەخنە بوویەوە )نجم   

ێت بۆ ەیە، کە چیتر ناتوانێت هاریکاری تەواومانب پەیوەست بەم توێژینەوەیەی ئێمە ئەو

تێگەیشتن لە تەواوی لایەنەکانی کارلێک و هاوکێشەکانی س یاسەتی نێودەوڵەتی، بەهۆی 

ێک لە دەوڵەتەکان لە ئاڕاس تەکردنی زۆر-ئامادەیی بەرفراوان و هەڵکشانی رۆڵی بکەرە نا

 پرسەکاندا.

 

 ئاڕاس تەی فرەگەرایی. 2-3-2

ڵەتان دەوڵەتەکان هاوشانی دەو -ئەم ئاڕاس تەیە پیێ لەسەر ئامادەیی گرنگی بکەرە نا   

دادەگرێت و کاریگەرییان لە س یاسەتی نێودەوڵەتیدا لەبەرچاو دەگرێت. مەبەست لە 

( فرەیی بکەرەکانە، واتا لەگەڵ دەوڵەتدا چەندین بکەری تر Pluralismفرەگەراییش )

 تی ئامادەییان هەیە. لە حەفتاکانی سەدەی رابردوودالەسەر شانۆی س یاسەتی نێودەوڵە

فرەگەرایی ئاڕاس تەی دەوڵەتگەرایی رووبەڕووی ئاڵەنگاری کردەوە، فرەگەرایی سێرەی 

دەوڵەتەکان( و ش ێوازی نوێیی کارلێککردنی بکەرەکان  -لەسەر بکەری نوێ )بکەرە نا

گەرایی و پرسی نوێ گرتەوە. فرە( 2004دن، ) )هاریکاری و هاوبەس تەیی(

گەنگەشەی ئەوە دەکات کە گریمانەکانی ئاڕاس تەی دەوڵەتگەرایی کلاس یک لە 

( نێوان دەوڵەتان Interdependenceسەردەمێکدا هاتن کە ئاس تی هاوبەس تەیی )

زۆر لەوە نزمتر بوو کە ئێس تا هەیە، هەروەها گەنگەشەی ئەوە دەکەن کەوا پارێزبەندیی 

ەوڵەت لەسەدەی بیس تدا لە چەندین رووەوە ( بەدەری داإختراق)سمین و توانای لە 

تووشی داخورانی گەورە بووە. لە ئەدەبیاتی ئاڕاس تەی فرەگەراییدا ئەم داخورانە بە 

راڤەکراوە، بەتایبەت  Interdependenceئاماژەدان بە بیرۆکەی هاوبەس تەیی 

ابووری ئلەبواری پەیوەندی ئابووریدا. فرەگەراکان لەو بڕوایەدان کەوا هەندێک ئامانجی 

تەنها کاتێک دەتوانرێت بەدیبهێنرێت کە دەوڵەتان هاریکاری زیاتر بکەن لەگەڵ بکەرە 

دەوڵەتەکانی تردا. فرەگەراکان جیاواز لە دەوڵەتگەراکان، لە دەوڵەت -دەوڵەتی و نا

کە  جیهانیدا، لەبەر ئەوەی دەڕوانن وە  ئەوەی کە زیاتر ئامێزانبووە لە سیس تەمی

سیس تەمەکەش سیس تەمی بکەرە تێکەڵەکانە، کەواتە س یفەتی جیاکەرەوەی بکەر 

اکانەوە (. بەلای فرەگەر الس يادة( دەبێت، نە  سەروەریی )الإس تقلاليةسەربەخۆیی )

( وە  مبدأأ قانونيچەمکی بکەر رێژەییە: واتا ناتوانرێت بە بنەمایەکی قانوونی )

نرێت، بەڵکو شان لەسەر بەس تێی  بواری کەیسەکە دادەدات سەروەریی بچەس پێ

يفانز ونوينهام، )  (.2004اإ

جۆزێف نای و رۆبێرت کیۆهەین لە سەرەتای حەفتاکانی سەدەی بیس تدا، گەرای    

بیردۆزی هاوبەس تەیی ئاڵۆزیان دانا بۆ راڤەکردنی پێشڤەچوونە نوێیەکانی ئەو دەم، کە 

نی رۆڵیان دەوڵەتەکان و هەڵکشا-نی چوارچێوەی بکەرە ناپەیوەندیدار بوون بە فراوانبوو

و بەدەس تهێنانی پایە و کاریگەریی زیاتر لەسەر گۆڕەپانی نێودەوڵەتی. ئەم بیردۆزە وە  

( دادەنرێت Transnational Theoryبەردی بناغەی بنیادنانی بیردۆزێکی دەوڵەتبڕ )

 (.2013أأبو ليلة، داتەوە )دەوڵەتەکان شرۆڤە بکات و لێکیب-کە ئامادەیی بکەرە نا

( کە لە چارەکی کۆتایی Global Governanceدواتر چەمکی حوکمڕانی جیهانی )   

سەدەی رابردوودا بڵاوبووەوە، جێگەی چەمکی هاوبەس تەیی گرتەوە، کە پێشتر لە 

ئەدەبیاتی لیبراڵگەراییدا باوبوو. بیرۆکەی حەوکەمەی جیهانی بە رەخنەکردنی چەمکی 

 -ڵەت تەوەرەیی کلاس یک و پێشوازی لە کۆمەڵێکی زۆر لە بکەری ناس یاسەتی دەو 

ن سعيد، بدەوڵەت، وە  بکەری کاریگەر لە پەیوەندییە دەوڵەتبڕەکاندا دەس تپێدەکات )

2014 .) 

هەروەها تەوژمێکی تری ناو ئاڕاس تەی فرەگەرایی قوتابخانەی جیهانخوازییە    

(Globalist Schoolئەم قوتابخانەیە لەسەر ،) ەتای هەش تاکانی سەدەی رابردوودا و

لە ریشەکانی قوتابخانەی ئایدیاڵگەراییەوە دەرکەوت. سەبارەت بە بکەرە نێودەوڵەتییەکان 

دەوڵەتەکانیش دەگرێتەوە، ئەم تەوژمە ریاڵگەرایی و -لەو رووەوە کە دەوڵەت و نا

یی سەرنج (. دیبەیتی جیهانخواز2001الهياجنة، ئایدیاڵگەرایی پێکەوە کۆدەکاتەوە )

لەسەر زیادبوونی چالاکی س نووربڕ و پێویس تی پێشخستی  پەیوەندییەکی شرۆڤەکاری 

گەرموگوڕ لەنێوان لێکۆڵینەوەی س یاسەتی نێودەوڵەتی و س یاسەتی خۆجێیی دەدات، کە 

 & Josselinبکەرە گش تی و تایبەتەکان پێکەوە لێیان دەکۆڵرێتەوە )

Wallace,2011.) 

ەکانەوە دەوڵەت-لەژێر رۆش نایی ئەوەی کە لەبارەی چوارچێوەی بیردۆزیی بکەرە نا   

دەوڵەتەکان -خس تمانەڕوو، دەکرێت بڵێین: ئاڕاس تەی فرەگەرایی، پەیوەست بە بکەرە نا

 ئاڕاس تەیەکی قوڵتر و فرە لایەنترە و بۆ تێگەیشتن لە گۆڕانکاری و پێشهاتە نوێیەکانی

قانە مەکمان دەکات. چونکە چیتر ناکرێت دەوڵەت بەتەنها، تاس یاسەتی جیهانی زیاتر کۆ 

بکەر یاخود بکەری سەرەکی کارلێک و هاوکێشە جیهانییەکانبێت و پێگە و ئامادەیی 

 دەوڵەتەکان لەبەرچاو نەگیرێت، لەکاتێکدا خاوەن رۆڵ و کاریگەریی بەرچاون.-بکەرە نا

 

 نێودەوڵەتیعێراق لەسەر ئاس تی  -کوردس تانهەرێمی یی ئامادە. 3
یی کورد وە  گەلێک، و کوردس تان وە  وڵاتی کوردان، لە مێژووی ئامادە   

دوور و درێژە. بەڵام ئەم ئامادەییە ئەوەندەی  پەیوەندی نێوان دەوڵەتاندا مێژوویەکی

یی نەبووە وە  'بکەر'. بە واتایەکی تر وە وە  'بەرکار'، ئەوەندە ئامادەیی بو ئامادە

ەتی، ر ئاس تی نێودەوڵدراو بووە، ئەوەندە بڕیاردەر نەبووە. لەسەئەوەندەی بڕیار بۆ 

ییە ، بەبڕوای ئێمە پەیوەندی بە نەبوونی قەوارەیەکی خاوەن سەروەریی و وەها ئامادە

ایە، تەنها سیس تەمێکی دەوڵەت بنەمنێودەوڵەتی  سیس تەمی دانپێدانراوەوە هەیە، چونکە

 یاکان و دەوڵەتان، بکەرەی سەرەکیین وقەوارە خاوەن سەروەرییەکان، وە  ئیمپراتۆر

خاوەنی پشکی شێرن لە کارلێککردنەکاندا. نەبوونی قەوارەی سەربەخۆ، هۆکاربووە بۆ 

ئامادە نەبوونی کورد وە  'بکەرێک' لەسەر ئاس تی نێودەوڵەتی و دەرگای دەربازبوونی 

 وە  'بکەرێک' بۆ داڵانە نێودەوڵەتییەکان بەڕوودا کڵۆمکردووە. 

وتە و پاشهاتی رووداوەکانی کۆتا دەیەی سەدەی رابردوو، خاڵێکی وەرچەرخان لێکە   

بوو پەیوەست بە هەلی دەرکەوتنەوەی کورد لەسەر ئاس تی نێودەوڵەتی و رەنگڕێژبوونی 

وردە وردەی قەوارەیەکی دیفاکتۆی کوردی. دواتریش، لەگەڵ رووداوەکانی داگیرکردنی 

بونیادی  ،2005وڵەتی عێراقدا لە ساڵی عێراق و نووسینەوەی دەس تووری نوێیی دە

دەوڵەتی عێراق گۆڕا لە دەوڵەتێکی ناوەندییەوە بۆ دەوڵەتێکی فیدراڵ و قەوارەی 

دیفاکتۆی هەرێمی کوردس تانیش وە  هەرێمێکی ناو دەوڵەتێکی فیدراڵ رەهەندێکی 

دەس توری وەرگرت و بوو بە تاقانە قەوارەیەکی قانوونی و دانپێدانراوی کوردی. 

چەندە پەیوەندی نێودەوڵەتییانەی هەرێمە فیدراڵەکان لە چەند بوارێکدا رێگەپێدراوە، هەر 

بەڵام لایەنی س یاس یی ئەم پەیوەندییانە قۆرغکراوە بۆ حکومەتی فیدرال نە  

یی مادەن دەکاتەوە کاتێک باس لە ئاهەرێمەکان، ئەم راس تییە رووبەڕووی ئاڵەنگارییما

 لەسەر ئاس تی نێودەوڵەتی.  عێراق دەکەین، -هەرێمی کوردس تان

دا ملەم تەوەرەیەدا و لەژێر رۆش نایی ئەو زەمینە بیردۆزییەدا کە لە تەوەری یەکهە   

ێکی عێراق دەکەین، وە  بکەر - هەرێمی کوردس تانخس تمانەڕوو، تاووتوێیی ئامادەیی

دەوڵەت لەسەر ئاس تی نێودەوڵەتی. دواتر لەسەر ئەو ئاڵەنگارییانە دەوەس تین کە -نا

دەوڵەت. وە  لە پێشەکی -وبەڕووی هەرێم دەبێتەوە، وە  بکەرێکی نارو

عێراق  -توێژینەوەکەشماندا ئاماژەمان پێدا، پێویس تە سەرەتا چەمکی هەرێمی کوردس تان

 زۆر بەکورتی بناس ێنین و س نوورەکانی دەستنیشانی بکەین.

 

 عێراق -چەمکی هەرێمی کوردس تان. 3-1

اوەیەکی کارگێڕی، جوگرافی، قانوونی، س یاسییە و عێراق' زار  -'هەرێمی کوردس تان  

تاڕادەیەکیش نوێیە، مێژووەکەی دەگەڕێتەوە بۆ سەرەتای نەوەدەکانی سەدەی رابردوو. 

عێراق ئەو بەشەی کوردس تانە، کە لە پاش جەنگی  -مەبەست لە هەرێمی کوردس تان

بەتمەندی جوگرافی تای جیهانی یەکهەمەوە، بە دەوڵەتی عێراقی فیدراڵەوە لکێنراوە و چەندین 

و مرۆیی و کەلتووری، لە ناوچەکانی تری عێراقی فیدراڵی جیادەکاتەوە. س نوورەکەی 

لە رۆژهەڵات و باکوور و باکووری خۆراواوە، بریتییە لە س نووری نێودەوڵەتی دەوڵەتی 

عێراقی فیدراڵ لەگەڵ هەریەکە لە وڵاتەکانی کۆماری ئیسلامی ئێران، کۆماری توورکیا 

اری عەرەبی سووریا. بەڵام س نووری باشوور و باشووری خۆراوای هەرێم و کۆم

جێگای مش توومڕی نێوان هەرێمی کوردس تان و عێراقی فیدراڵە و تا ئێس تا یەکلایی 

م، نجنەکراوەتەوە و لە دەس توری عێراقی فیدراڵدا وە  ناوچەی جێناکۆ  ناوزەدکراون )

2021.) 

 

 دەوڵەت-بکەرێکی ناعێراق وە   -هەرێمی کوردس تان. 3-2

( لەبارەی Reasoningوە  لەپێشەکییەکەدا روومەانکردەوە، ئێمە ئەنجامگیری )   

عێراقەوە دەکەین لەسەر ئاس تی نێودەوڵەتی. وە  لە  -یی هەرێمی کوردس تانئامادە

ناونیشانی توێژینەوەکەشەوە بەدیار دەکەوێت، نا راس تەوخۆ گریمانەی ئەوەمان کردووە 

یی ئامادە دەوڵەتە و-ەتی بکەرێکی ناوردس تان لەسەر ئاس تی نێودەوڵکەوا، هەرێمی ک

هەیە. لێرە بەدواوە، کاتی ئەوەیە پێشەکییەکامەان تاقیبکەینەوە، ئەو پێشەکییانەی کە 

بونیادی ئاڕگومێنتەکەمان لەسەر دامەزراندووە و دەرەنجامەکانی لێوە هەڵدەگۆزین. بە 

ەمان ئەنجامگیرییەکەمان بکەین و گریمانەک واتایەکی تر، کاتی ئەوەیە کە پاسادانی

 بسەلمێنین.

ەکامەان کرد، دەوڵەت-لە سۆنگەی ئەو پێناسەیەوە، کە لە تەوەری یەکهەمدا بۆ بکەرە نا   

ین دەوڵەت خاوەنی چوار تایبەتمەندیی سەرەکییە و بریت-بۆمان دەرکەوت کەوا، بکەری نا

رێمی 'نوێنەرایەتی'. پەیوەست بەهە لە: 'سەربەخۆیی'، 'س نووربڕیی'، 'کاریگەریی' و

 کوردس تان و پشکنیی  ئەو تایبەتمەندییانە دەکرێت بڵێین:

سەرچاوەی داهات و پارەدارکردنی هەرێمی کوردس تان تاڕادەی نزیک لە    

سەربەخۆیی تەواو، سەربەخۆیە. بەتایبەتی لەدوای بڕیاری سەربەخۆیانەی فرۆشتی  

، کوردس تان لەڕێگەی بۆری نەوتی کوردس تانەوەنەوت و هەناردەکردنی نەوتی هەرێمی 

راس تەوخۆ بۆ بەندەری جەیهان لەسەر دەریای ناوەڕاست. لە ئێس تادا داهاتی هەرێمی 

کوردس تان لە سێ سەرچاوەوە دابین دەکرێت: هەناردەکردنی سەربەخۆیانەی نەوت، 

داهاتی ناوخۆ و خاڵە س نوورییەکان، یارمەتی و هاوکاری هاوپەیمانان. وە  

ەرەدەکەوێت هیچ یەکێک لەم سەرچاوانە سەرچاوەی حکومەتی فیدراڵی عێراق نین د

و دوورن لە چاودێری و کۆنترۆڵی بەغدادەوە، هەروەها هەرێم دەس تکراوەیە لە 

اق خاوەنی عێر  -کۆکردنەوە و خەرجکردنیش یاندا. لە لایەکی ترەوە هەرێمی کوردس تان

 بەدیهێنانی ئامانجەکانی.  بڕێکی گونجاوی ئازادی و ئامرازی تایبەتە بۆ

ا عێراق تەنه -لەرووی 'س نووربڕییەوە' چالاکی و جموجۆڵی هەرێمی کوردس تان   

ەرێم خاوەنی ه لەچوارچێوەی عێراقی فیدراڵدا نیە، بەڵکو ئەم چالاکییانە س نووربڕن و

( و پەیوەندی لەگەڵ وڵاتان Parallel Diplomacyجۆرێک لە دیپلۆماس یی تەریبە )

 دەوڵەکانی تریشدا هەیە. لەم رووەوە گرێبەس تی-رێکخراوە جیهانییەکان و بکەرە ناو 

فرۆشتی  نەوتی لەگەڵ کۆمپانیا نێودەوڵەتییەکاندا هەیە. ئەم جموجوڵ و چالاکییە 

س نووربڕانەش شانی لەسەر سێ کۆڵەکەی سەرەکی داداوە، ئەوانیش: بوونی 

 م کە پێویست دەکات خاوەنیدەسەڵاتێکی نیمچە سەربەخۆی دیفاکتۆیە لەهەرێ

پەیوەندی دیپلۆماسی بێت؛ مێژووی درێژی پەیوەندییەکانی بزووتنەوەی رزگاریخوازیی 

هەروەها ویس تی بکەرە  (؛2021 گەلی کوردس تان لەگەڵ دەرەوەدا )نجم،

 نێودەوڵەتییەکانی تر بۆ مامەڵەکردن لەگەڵ هەرێمی کوردس تاندا.

دەوڵەتەکانە و -ابەندی هێزی بکەرە ناسەبارەت بە 'کاریگەریی'ش، ئەوا پ   

ە دەوڵەت ب-رووبەڕووی هەڵکشان و داکشان دەبێتەوە، واتا هەموو بکەرێکی نا

ئەندازەی هێزەکەی، خاوەنی کاریگەرییە. سەبارەت بە کاریگەریی هەرێمی کوردس تان 

دەکرێت بڵێین لە چەند پرس ێکدا هەرێم خاوەنی کاریگەرییە، وە  پرسی وزە و پرسی 

 ییش، بەتایبەتی لە جەنگی دژی تیرۆردا. ئاسا

هەرچی پرسی رەوایەتیشە ئەوا ئەو دەسەڵاتەی کە لە هەرێمی کوردس تاندا هەیە،    

نوێنەرایەتی کوردس تانیان دەکات و سەرچاوەی رەوایەتییەکەشی هەر لەو خەڵکەوە 

سەرچاوە دەگرێت، لەسەر ئاس تی نێودەوڵەتیش قبوڵکراوە و لەلایەن چەندین 

 تیشەوە، مامەڵەیەکی تایبەتی لەگەڵدا دەکرێت.دەوڵە

دوای دەستنیشانکردنی ئەم تایبەتمەندییانە، ماوەتەوە ئەوە دەستنیشان بکەین کە     

دەوڵەتەکاندا کە ئاماژەمان پێدا، هەرێمی  -ئایا لەناو ئەو پۆل و جۆرانەی بکەرە نا

  عێراق لەژێر کام جۆریاندا پۆلێندەکرێت. -کوردس تان

رايار بلبەندییەکەی فیلیپ برایار و محەمەد رەزا جەلیلی لەبەرچاو بگرین )گەر پۆ ئە

نەوە دەوڵەتا -(، هەرێمی کوردس تان دەکەوێتە چوارچێوەی ئەو بکەرە نا2009وجليلي، 

( ناودێڕی دەکەن، مەبەست لە بکەری ش یاویش فواعل ممكنةکە بە بکەری ش یاو )

 بکەرە حکومییەکان و نە دەچنە ریزی ئەو جۆرە بکەرانەن کە نە دەچنە ریزی کۆمەڵەی

حکومییەکان واتا لە دۆخێکی میانجیگەرییدان، هەندێکیان چاویان لەوەیە ببنە بکەری  -نا

عێراق و هەندێکی تریان ناکرێت لەچوارچێوەی  -دەوڵەتی،وە  هەرێمی کوردس تان

 ئەو دەوڵەتەدا کە تیایدا ریزکراون جیاببنەوە. 

ەکان لەسەر دەوڵەت--لێنانەوە لە هەرێم بڕوانین کە بکەرە نائەگەر لە روانگەی ئەو پۆ    

(، ئەوا دەتوانین 2013أأبو ليلة، بنەمای جوگرافی و ئایدیۆلۆجی و ئابووری پۆلێندەکەن )

ەیە کە دەوڵەتی هەرێمییە، واتا لەو جۆرە بکەران -بڵێین هەرێمی کوردس تان بکەرێکی نا

زگای س یاسی و سەربازییە و هەوڵی پەیکەرێکی چەس پاوی هەیە و خاوەنی دام و دە

بنیادنانی دەوڵەتێکی سەربەخۆ دەدات لە چوارچێوەی س نوورێکی جوگرافی دیاریکراوی 

 خۆیدا.

ئەگەر لە روانگەی فرە پێوەرەکانیشەوە، کە پێوەرێکی گش تگیر تر و فرە ئاست    

کەوا ( ئەوا دەتوانین بڵێین 2013رجب، بنواڕین ) عێراق -ترە لە هەرێمی کوردس تان

ە دەچەس پێت: پێوەری یەکهەم، ک داهەر پێنج پێوەرەکە بەسەر هەرێمی کوردس تان

 ( واتا ئەوالمعيار المدعم لنشاط الفاعل) کەیەبکەرە سەرچاوەی هێزیپێوەری 

دەوڵەتەکە هێزی خۆیی لێوە وەردەگرێت و دەس تەبەری  -سەرچاوەیەی کە بکەرە نا

وە  هەبوونی هێزی ئابووری  ،ادییەبەردەوامبوونی دەکات، ئەم سەرچاوەیە یان م

یان کۆنترۆڵکردنی هەرێمێک یان بوونی چە  و هێزی سەربازی، یان سەرچاوەی 

هێزەکەی نا مادی و بەهاییە واتا پشتبەستن بە بەها و رۆش نبیری و شوناس کە بکەر 

. هەرێمی کوردس تان خاوەنی هەر دوو سەرچاوەکەی هێزە: لە سایەیاندا گەشەیکردووە

-سەرچاوەی مادییەوە، خاوەنی جوگرافییایەکە کە دامودەزگاکانی خۆلەڕووی 

بەڕێوەبردنی تێدا دامەزراندووە، ئەم جوگرافیایە سەرچاوەی بژێوی و دەس تەبەری 

مادی -مانەوە و بەردەوامی هەرێمەکەش دەکات؛ هەروەها خاوەنی سەرچاوەی نا

گەڵ ەردەوامیشی لەهێزیشە، چونکە خاوەنی پرس ێکی رەوایە و بوونی هەرێمەکە و ب

ی شوێنە، . پێوەری دووهەم پێوەربەها و پێودانگەکانی سیس تەمی نێودەوڵەتیدا دێتەوە

م وە  لە واتا ئەو بوار یان چوارچێوەیەی کە بکەر چالاکی تێدا ئەنجام دەدات.

توێژینەوەیەدا ئێمە گفتوگۆی لەبارەوە دەکەین، چوارچێوەی کار و چالاکی هەرێمی 

دەوڵەتی عێراقی فیدراڵ تێدەپەڕێنێت و لەسەر ئاس تی کوردس تان س نووری 

 پێوەری س ێهەم پێوەری پەیوەندی نێودەودەوڵەتیش هەرێم جموجوڵ و چالاکی هەیە.

ەرێمی ه بکەرە بە دەوڵەتەوە، واتا بکەرێکی حکومیە یان نا حکومی، رەوایە یان ناڕەوا.

سەر یەتییە هەم لەکوردس تان بنەمایەکی قانوونی و دەس تووری هەیە و خاوەنی رەوا

ئاس تی دەوڵەتی عێراقی فیدراڵ و هەم لەسەر ئاس تی نێودەوڵەتیش، کەواتە بکەرێکی 

ێوەری چوارهەم پ  خاوەن رەوایەتییە و بەش ێکیشە لە بونیاد و پەیکەری دەوڵەتی عێراق.

انەی دەوڵەتە واتا ئەو ئامانج-پێوەری ئامانجی نەخش ێنراوی چالاکییەکانی بکەری نا

ەوڵەت بۆ خۆیی نەخشاندووە و کار بۆ بەدیهێنانیان دەکات، ئەمەش یان د -بکەری نا

جۆرێک بە ،پاراستی  باری ئارایە یان هەوڵدان بۆ گۆڕین و راس تکردنەوەیەتیی

ئەگەر لە روانگەی ئەم پێوەرەوە لە هەرێمی  دەوڵەتەکە بکات.-خزمەت بە بکەرە نا

(، Revisionistوارگەرایە )کوردس تان بنواڕین ئەوا دەتوانین بڵێین بکەرێکی هەم

چونکە هەوڵی گۆڕیی  باری ئارا دەدات و چاوی لەسەر ئامانجی گەیشتنە بە 

دا پشتڕاس تی ئەم  2017 سەربەخۆیی تەواوەتی، ئەنجامدانی ریفراندۆمیش لە ساڵی

هەرچی پێوەری پێنجهەمیشە پێوەری جۆری چالاکی  بانگەشەیەمان دەکاتەوە.

ە، جا جۆری چالاکییە پیادەکراوەکە ئابووری بێت یان پیادەکراوە لە لایەن بکەرەو

 جۆری چالاکی و هەڵسوکەوتەکانی هەرێمی مافداریی یان س یاس یی یان ئاسایش یی.

کوردس تان فرە ئاست و فرە جۆرن و تەنها لە یە  بواری ئابووری، مافداری، 

  س یاسی و ئاسایشییدا کورت هەڵنایەت.

انین بڵێین س بکەین بە بنەمای پۆلێنکردن، دەتو ئەگەر پۆلبەندییەکەی پیتەر ویڵێت   

دەوڵەتی خاوەن رەوایەتییە، چونکە -عێراق بکەرێکی نا -هەرێمی کوردس تان

چوارچێوەیەکی قانوونی دانپێدانراوی هەیە و بەپێیی دەس تووری عێراقی فیدراڵ و 

بەحوکمی دیفاکتۆ بوونی دەسەڵات و چالاکییەکانی س نووربڕە و لە هەندێک بوواردا 

س نووری دەسەڵاتەکانی هەرێمێکی فیدراڵ تێدەپەڕێنێت و وە  نیمچە دەوڵەتێکی 

دیفاکتۆ خۆی دەنوێنێت. هەروەها لەسەر ئاس تی نێودەوڵەتیش لەس نوورێکدا، با 

 دەوڵەتی قبوڵکراوە و مامەڵەی لەگەڵدا دەکرێت.-بەرتسکیش بێت بکەرێکی نا

رێمی ەینە ئەو دەرەنجامەی کەوا هەلەژێر رۆش نایی ئەو پۆلێبەندییانەی سەرەوەدا دەگ   

دەوڵەتی هەرێمی خاوەن رەوایەتییە و خاوەنی  -عێراق بکەرێکی نا -کوردس تان

سەرچاوەی هێزی مادی و نا مادیی و بواری چالاکییە و چالاکییە پیادەکراوەکانیشی فرە 

جۆرە. هەرێمییە چونکە خاوەنی پەیکەر و دامودەزگای س یاسییە لەسەر 

رەوایە چونکە خاوەن بنەمای قانوونیە و پاڵپش تی دەس تووری و جوگرافییایە ؛ 

واقیعیشی هەیە؛ خاوەنی هێزی مادی و نا مادییە واتا خاوەنی سەرچاوەی داهاتە و 

هەرێمێکی لەژێر دەس تدایە و خاوەنی ئامرازەکانی توندوتیژی و هێزی سەربازییە؛ 

 وناسە و پرس ێکی رەوایهەروەها خاوەنی بیروباوەڕ و کەلتوور و زمان و بەها و شو 

گەلێکیش هەیە کە نوێنەرایەتی دەکات؛ خاوەن بواری چالاکییە، واتا بووارێکی هەیە 

چالاکی تێدا ئەنجام دەدات و چالاکییەکانیشی فرەجۆرن، هەم ئابوورین هەم مافسازی 

 هەم س یاسی و هەم ئاسایش یی.

 

 عێراق و ئاڵەنگارییەکانی -یی هەرێمی کوردس تانئامادە. 3-3

اقمان لەسەر عێر  -یی هەرێمی کوردس تانووی ئەم تەوەرەیەدا، پرسی ئامادەلە خاڵی پێش

ئاس تی نێودەوڵەتی تاوتوێکرد و گەیش تین بەو دەرەنجامەی کەوا هەرێمی کوردس تان 

ییە م ئەم ئامادەبەڵایی هەیە لەسەر ئاس تی نێودەوڵەتی، دەوڵەتە. واتا ئامادە-بکەرێکی نا

وتوێیی ەوەیە تالەبەردەمدایە. ئێس تا و لەم خاڵەدا کاتی ئ س نووردارە و ئاڵەنگاریشی

 ییە بکەین و ئاڵەنگارییەکانیشی دەستنیشان بکەین.چۆنێتی ئەو ئامادە

 

 عێراق  -یی هەرێمی کوردس تانئامادە. 3-3-1

عێراق لەسەر ئاس تی نێودەوڵەتی، هاوکاتە لەگەڵ  -یی هەرێمی کوردس تانئامادە   

اندا، وە  قەوارەیەکی دیفاکتۆ لەسەرەتای نەوەدەکانی دروستبوونی هەرێمی کوردس ت

ییە ئەم ئامادە 2003 سەدەی رابردوودا. دواتر و لەگەڵ داگیرکردنی عێراقیشدا ساڵی

زەمینەیەکی لەباری بۆ رەخسا و بە نووسینەوەی دەس تووری هەمیشەیی عێراقی 

  دا رەهەندێکی قانوونی و دەس تووری وەرگرت.  2005 فیدراڵیش لە ساڵی

دوای ئەنجامدانی هەڵبژاردنی پەرلەمان و پێکهێنانی حکومەتی هەرێمی کوردس تان    

حکومەتی هەرێم دوور لە دەسەڵاتی حکومەتی ناوەندی عێراق، چەند  ،1992 ساڵی

رێگایەکی گرتەبەر لەپێناو پەیوەندیگرتن لەگەڵ دەوڵەتان و رێکخراوە نێودەوڵەتییەکاندا 

لەو  نێودەوڵەتییانەی خۆی و بەدیهێنانی بەرژەوەندییەکانی. یەکێکو بتەوکردنی پێگەی 

رێگایانە دروس تکردنی وەزارەتێک بوو بەناوی وەزارەتی 'یارمەتی مرۆڤایەتی و 

کە  1993 ی ساڵی20 هاوکاریی'. بەگوێرەی مادەی چوار لە قانوونی وەزارەت، ژمارە

اوکاری یارمەتی مرۆڤایەتی و هلە پەرلەمانی کوردس تان دەرچووە، ئەرکەکانی وەزارەتی 

 (:1993البرلمان، بریتیبوون لە )

پەیوەندیگرتن لەگەڵ رێکخراوە مرۆیی یان س یاسییەکان و دەزگاکانی  -أأ 

 راگەیاندندا.

کارکردن لەپێناو دەس تەبەرکردنی پشتیوانی دارایی و مەعنەویی و س یاسی بۆ  -ب

 هەرێم.

 بەدەس تهێنانی زەمالەی خوێندن لە وڵاتانی دۆست. -ت

 اهەنگی نێوان رێکخراوە جیهانییەکان و ئەنجوومەنی وەزیران.هەم -ث

 رێکخستن و بەشداریکردن لە کۆڕ و کۆنفرانس و کۆبوونەوە جیهانییەکاندا. -ج

رێکخستی  پەیوەندییەکان لەگەڵ رەوەندی کوردس تانی و رێکخراوەکانیان  -ح

 لەدەرەوەی هەرێم بە مەبەس تی هاوکاریی.

 هاتنە ناوەوە بۆ هەرێم. رێکخستی  کاروباری چوونە دەرەوە و -خ

ئەم وەزارەتە یەکێک بوو لە کەناڵەکانی  2006 بەدرێژایی ساڵانی نەوەدەکان و تا ساڵی

 پەیوەندیگرتی  حکومەتی هەرێم لەگەڵ دونیای دەرەوەدا. 

دوای نووسینەوەی دەس تووری هەمیشەیی عێراقی فیدراڵ، هەوڵەکانی هەرێمی    

رت نێودەوڵەتی رەهەندێکی دەس تووریشی وەرگ کوردس تان بۆ ئامادەیی لەسەر ئاس تی

و ئەم ئامادەییەی بردە ئاستێکی باڵاتر. هەرچەندە بەپێیی دەس توورەکە پەیوەندییە 

دەرەکییەکان لە چوارچێوەی دەسەڵاتی حکومەتی فیدراڵیدایە و هەموو سەڵاحییەتەکان 

لڤین و  ێزیقۆرغکراوە بۆ حکوومەتی فیدراڵ لە بەغداد، بەڵام لەگەڵ ئەمەشدا پەراو

 جموجوڵ لەسەر ئاس تی نێودەوڵەتی بۆ هەرێمی کوردس تان ماوەتەوە. بۆ مەوونە مادەی

چوارهەم لە دەس تووری عێراقی فیدراڵ رێگە بە کردنەوەی نوسینگەی هەرێم و /121

پارێزگاکان دەدات لەناو باڵوێزخانە و نێردە دیپلۆماسییەکانی عێراقدا، بەمەبەس تی 

رۆش نبیری و کۆمەڵایەتی و گەشەپێدانی هەرێم و پارێزگاکان.  بەدواداچوونی کاروباری

دووهەم باس لە بەڕێوەبردنی نەوت و غاز دەکات و تێیدا / 112 هەروەها مادەی

هاتووە: 'حکومەتی فیدراڵی و حکومەتی هەرێمەکان و پارێزگا بەرهەمهێنەرەکان بەیەکەوە 

ەوپێشبردنی سامانی بۆ بەرهەڵدەستن بە رەنگڕێژکردنی س یاسەتی ستراتیجیی پێویست 

نەوت و غاز بەجۆرێک کە ببێتە مایەی دەس تخستی  زۆرترین سوود و کەڵک بۆ 

گەلی عێراق ئەویش بە پشتبەستن بە نوێترین تەکنیکی بنەماکانی بازاڕ و هاندانی 

 (.2005 وەبەرهێنان' )دەس تووری کۆماری عێراق،

می کوردس تاندا جهەمی حکومەتی هەرێئەم پشتیوانییە قانوونییە وایکرد لەکابینەی پێن    

'فەرمانگەی پەیوەندییەکانی دەرەوە' پێکهبهێنرێت و ئەرکی پەیوەندیکردن  2006 ساڵی

بە جیهانی دەرەوە بەم فەرمانگەیە بس پێردرێت. بەگوێرەی مادەی هەژدەهەم لە پێڕەوی 

 ( لە1عێراق، ژمارە ) -سەرۆکایەتی ئەنجومەنی وەزیرانی هەرێمی کوردس تان

فەرمانگەی پەیوەندییەکانی دەرەوە کاروباری پەیوەست بە پەیوەندییە  22/6/2006

 (.2006وقائع كوردس تان، دەرەکییەکان لە ئەس تۆ دەگرێت )

لە ئێس تادا حکومەتی هەرێمی کوردس تان لەڕێگەی فەرمانگەی پەیوەندییەکانی    

دەرەوە و نوێنەرایەتییەکانی حکومەتی هەرێم لە دەرەوە و نوێنەرایەتی وڵاتان لە هەولێری 

پایتەخت پەیوەندییەکانی لەسەر ئاس تی نێودەوڵەتی پەرەپێدەدات، حکومەتی هەرێم 

تانەدا حکومەتی هەرێمی کوردس تان لەم وڵا) جیهاندا هەیە چواردە نوێنەرایەتی لە وڵاتانی

نیا، نوێنەرایەتی هەیە: وڵاتە یەکگرتووەکانی ئەمریکا، ئەڵمانیا، ئوسترالیا، ئیتالیا، ئیس پا

 ئێران، بەریتانیا، فەڕەنسا، سووید، سویسرا، رووس یا، نەمسا، پۆڵەندا، یەکێتی ئەوروپا

و هەولێری پایتەختیش بووتە  ((2022 (،أأ )فەرمانگەی پەیوەندییەکانی دەرەوە )

 خانەخوێیی چەندین قونسوڵخانە و نووسینگەی باڵوێزخانە و بارەگای رێکخراوی

)ئەم وڵاتانە نوێنەرایەتییان لە هەرێمی کوردس تان هەیە: کونسوڵگەریی  نێودەوڵەتی

کۆماری میسری عەرەبی، کونسوڵگەریی گش تی کۆماری سودان، کونسوڵگەریی گش تی 

ەتە یەکگرتووەکانی ئەمریکا، نووسینگەی باڵیۆزخانەی کەنەدا، کونسوڵگەریی ویلای

گش تی کۆماری تورکیا، کونسوڵگەریی کۆریا، کونسوڵگەریی گش تی هیند، نووسینگەی 

کونسوڵگەریی ژاپۆن، کونسوڵگەریی گش تی کۆماری چیی  میللی، ئاژانسی هاریکاری 

نسوڵگەریی ێودەوڵەتی کۆریا )کۆیکا(، کو نێودەوڵەتی ژاپۆن )جیکا(، ئاژانسی هاریکاری ن 

فەخری کۆماری سۆش یالیس تی دیموکراتی رایلانکا، کونسوڵگەریی فەخری کۆماری 

قوبرس، کونسوڵگەریی گش تی کۆماری رووس یای فیدراڵ، کونسوڵگەریی گشتیکۆماری 

ئەڵمانیای فیدراڵ، کونسوڵگەریی گش تی کۆماری فەڕەنسا، کونسوڵگەریی گش تی 

 تووی بەریتانیا، کونسوڵگەریی گش تی کۆماری چیک، کونسوڵگەرییشانشین یەکگر 

گش تی هەنگاریا، کونسوڵگەریی گش تی شانشیی  هۆڵەندا، کونسوڵگەریی گش تی 

کۆماری ئیسلامی ئێران، کونسوڵگەریی گش تی شانشیی  هاشمی ئەردەن، کونسوڵگەریی 

یمارات، ئ –گش تی فەلەس تین، کونسوڵگەریی گش تی میرنشیی  عەرەبی یەکگرتوو 

کونسوڵگەریی گش تی وڵاتی کوێت، کونسوڵگەریی گش تی شانشیی  سعودی عەرەبی 

 .((2022 (،ب)فەرمانگەی پەیوەندییەکانی دەرەوە )

ێراق لەسەر ع  - هەرێمی کوردس تانییدەکرێت مامەڵەی نێودەوڵەتییانە و ش ێوازی ئامادە

 کەین:ن بئاس تی نێودەوڵەتی لەچەند خاڵێکدا کورتبکەینەوە و دەستنیشانیا

پێشوازیکردن لە شاندەکانی هەرێمی کوردس تان لە سەر ئاس تی باڵا لەلایەن  .أأ 

دەوڵەتان و دامەزراوە نێودەوڵەتییەکانەوە و بانگهێش تکردنیان بۆ کۆڕبەند و 

 کۆبوونەوە نێودەوڵەتییەکان. 

کردنەوەی نووسینگەی نوێنەرایەتی حکومەتی هەرێمی کوردس تان لە چواردە  .ب

دن لەگەڵیاندا وە  نوێنەرایەتی هەرێمی کوردس تان، وڵاتدا و مامەڵکر 

هەروەها کردنەوەی چەندین قونسوڵخانە و نووسینگەی باڵوێزخانەی وڵاتان 

 و نووسینگەی رێکخراوی نێودەوڵەتی لە هەرێمی کوردس تان.

لەگەڵ حکومەتی هەرێمی کوردس تان، لە س نوورێکی  مامەڵەکردنی دەوڵەتان .ت

پرس ێکدا، کە پرسی تایبەتن بە سەروەریی بەرتەسکدا و لە چەند 

(Sovereignty.بەبێ گەڕانەوە بۆ حکومەتی فیدراڵی لە بەغداد ،) 

ئەم خاڵی س ێهەمە، واتا مامەڵەکردنی هەرێم لە چەند پرس ێکی بواری سەروەرییدا    

 هەرێم لەسەر ییخاڵێکی گرنگە پەیوەست بە ئامادە بەبێ گەڕانەوە بۆ حکومەتی فیدراڵ،

ێودەوڵەتی و شایانی لەسەر وەس تانە، چونکە وا دەکات دەسەڵاتەکانی هەرێمی ئاس تی ن 

کوردس تان زیاتر لە دەسەڵاتەکانی هەرێمێکی فیدراڵبن. لێرەدا کەیس ێک وە  مەوونە 

دەهێنینەوە کە حکومەتی هەرێمی کوردس تان راس تەوخۆ لەڕێگەی کەناڵی 

پەیوەست  یدراڵ لە پرس ێکیدیپلۆماسییانەی خۆیەوە و بەبێ گەڕانەوە بۆ حکومەتی ف 

مامەڵەی لەگەڵ دەوڵەتانی تردا کردووە، ئەویش  (Sovereignty) بە سەروەرییەوە

 کەیسی رادەس تکردنەوەی تۆمەتبارێکە بە حکومەتی ئەڵمانیا:

گەنجێکی بیست ساڵانی پەنابەری کورد لە وڵاتی ئەڵمانیا بە ناوی 'عەلی بەشار' 

هەیی   ە ساڵانی ئەڵمانیایی. بەرەبەیانی رۆژیتۆمەتباربوو بە کوشتی  کچێکی چوارد

لەلایەن هێزەکانی پۆلیسی پارێزگای دهۆکەوە لەسەر داوای پۆلیسی فیدراڵی  8/6/2018

لە هەولێر رادەس تی  9/6/2018ئەڵمانیا، لە زاخۆ دەس تگیرکرا و رۆژی دواتر، واتا

ش تی، گ  پۆلیسی ئەڵمانیا کرایەوە. بەگوێرەی بنەماکانی قانوونی نێودەوڵەتی

رادەس تکردنەوەی تاوانبار کارێکە پەیوەس تە بە سەروەریی و لەچوارچێوەی 

دەسەڵاتەکانی حکومەتی فیدراڵیدایە، نە  هەرێمەکان. هەروەها پێویس تە داواکاریی 

رادەس تکردنی تاوانباری هەڵاتوو لەڕێگەی نوێنەری دیپلۆماسی دەوڵەتی داواکارەوە 

(. بەپێیی بڕگەکانی قانوونی 2000غلان، ت )پێشکەش بە دەوڵەتی داوالێکراو بکرێ

'بنەماکانی دادگاییکردنی سزایی عێراقی'ش ئەم کارە لەچوارچێوەی دەسەڵاتەکانی 

(ی 23حکومەتی فیدراڵیدایە. قانوونی 'بنەماکانی دادگاییکردنی سزایی عێراقی' ژمارە )

 کردنەوەیبەدواوە ش ێواز و چۆنێتی رادەس ت 352ی هەموارکراو، لە مادەی 1971ساڵی 

تاوانبارانی روونکردووەتەوە. بەگوێرەی ئەم قانوونە داواکاریی رادەس تکردن بە نوورااو 

و لەڕێگەی دیپلۆماسییەوە پێشکەش بە وەزارەتی دادی حکومەتی فیدراڵی دەکرێت و 

بەڵگەنامەکانی لەگەڵدا هاوپێچ دەکرێت. بەڵام وە  دەردەکەوێت، هەرێمی کوردس تان 

ۆ و سەربەخۆیانە کارەکەی ئەنجامداوە و پیادەی کارێکی کردووە لەم پرسەدا راس تەوخ

(. لێرەدا پێویس تە ئاماژە بەوە بدەین کەوا 2018کە پەیوەس تە بە سەروەرییەوە )نەجم،

حکوومەتی هەرێم  3/8/2019لە پرس ێکی تری هاوش ێوەدا و لە رێکەوتی 

و بە کوشتی  ربو تۆمەتبارێکی تری رادەس تی حکومەتی ئەڵمانیا کردەوە، کە تۆمەتبا

ئامۆزاکەی، لە ئاهەنگێکی بوو  گواستنەوەدا لە شاری هانۆڤەری وڵاتی ئەڵمانیا. بەڵام 

ئەمجارەیان لە رێگەی حکومەتی فیدراڵەوە، حکومەتی هەرێم تۆمەتبارەکەیان رادەس تی 

فەرماندەیی پۆلیسی بەغداد کردەوە، تاکو لەڕێگەی ئەوانەوە رادەست بکرێتەوە 

پێویس تە بڵێین ئەم رووداوەی دووهەم ناکرێتە بەڵگە بۆ (.  2019)نەجم،

پووچەڵکردنەوەی ئەو گریمانەی کە سەرڕێگامان خست و رادەس تکردنەوەی یەکهەممان 

کردە پاڵپشت بۆی، بەڵکو ئەم رووداوەی دووهەم پەیوەندی بە هەڵکشان و داکشانی 

 دا رودەدات.اوەکەی تێدەوڵەتەکان و ئەو بەس تێنەوە هەیە کە روود -کاریگەریی بکەرە نا

 

 عێراق -یی هەرێمی کوردس تانئاڵەنگارییەکانی بەردەم ئامادە. 3-3-2

یبەتی عێراق بە تا -دەوڵەتەکان بەگش تی و هەرێمی کوردس تان- بکەرە نائامادەیی   

ئاماژە بە ورتی، بەکلەسەر ئاس تی نێودەوڵەتی، بێ ئاس تەنگ و ئاڵەنگاری نییە. لێرەدا 

ئەو ئاس تەنگ و ئاڵەنگارییانە دەدەین کە یەکێکیان س یاسییە و دوو لە گرنگترین 

 ئەویتریش یان قانوونییە:

ئاڵەنگارییە س یاسییەکە خۆی لەو بنەمایانەدا بەرجەس تە دەکات، کە     .أأ 

نێودەوڵەتی لەسەر دروستبووە و مێژووی رەنگڕێژبوونی  سیس تەمی

نێودەوڵەتی،  سیس تەمی(. 1648دەگەڕێتەوە بۆ پەیماننامەی ویستیڤالیا )

دەوڵەت بنەما و دەوڵەت سالارە و تەنها بکەرە  سیس تەمێکیلەلایەکەوە 

( بکەری سەرەکیین؛ لە لایەکی Sovereign Actorsخاوەن سەروەرییەکان )

تریشەوە بە ئاسانی رێگەی بوون بە بکەری خاوەن سەروەریی )دەوڵەت( 

ە و تەنگنادات. رێگای بوون بە خاوەنی سەروەریی، رێگەیەکی پڕ ئاس  

پەیوەس تی هاوسەنگی هێز و دانپێدانانی بکەرە نێودەوڵەتییە خاوەن 

 بە ئاسانی یەکەی نوێ لەخۆ ناگرێت. سیس تەمەکەسەروەرییەکانی ترە و 

قانوونی  وەندی بە بنەماکانییئاس تەنگ و ئاڵەنگاری دووهەم، قانوونییە و پە    .ب

ێک مایانەدا بەجۆرنێودەوڵەتییەوە هەیە. سەرەڕای گۆڕانکارییەکان لەو بنە

دەوڵەتەکان لە س نوورێکدا دەڕەخس ێنێت، بەڵام  - بۆ بکەرە ناییبواری ئامادە

تا ئێس تاش بەگوێرەی ئەو بنەمایانە دەوڵەت نە  بەش ێک لە دەوڵەت 

)هەرێمە فیدراڵەکان( کەسایەتی قانوونی هەیە و دەتوانن بچنە ناو پەیوەندییە 

 قانوونییەکانەوە.   

 

  ئەنجامگیریی. 4

ەتی و عێراق لەسەر ئاس تی نێودەوڵ -یی هەرێمی کوردس تاندوای شەنوکەوکردنی ئامادە

  تاقیکردنەوەی گریمانەکەمان، بەم دەرەنجامانەی خوارەوە دەگەین:

جموجوڵ و هەڵسوکەوتی هەرێمی کوردس تان و مەودای کار و چالاکیەکانی  .4-1   

شی هەم ئەم چالاکییانە س نووری دەسەڵاتەکانی هەرێمێکی فیدراڵ تێدەپەڕێنێت و

 نپشتیوانی قانوونی و دەس تووریان هەیە هەم پشتیوانی واقعیش. هەرێمی کوردس تا

ییەشی، وە  لە ئەنجامی لەسەر ئاس تی نێودەوڵەتی ئامادەیی هەیە و ئەم ئامادە

 دەوڵەت.  -ییە وە  بکەرێکی نانەوەکەمانەوە پێیگەیش تین، ئامادەتوێژی 

 

 دەوڵەتەکان لەسەر ئاس تی نێودەوڵەتی، -(ی بکەرەناغياب)یی و پیوار ئامادە .4-2   

ایی دڵنی -ئەگەرێکی هەمیشە ئامادەیە، چونکە لە سەردەمێکدا کە بە سەردەمی نا

(Uncertainty ش یمانەی )( ناودێڕ دەکرێت، هەردوو ئەگەرەکە )مانەوە و نەمانەوە

بکەرە روودانیان هەیە. هەروە  ئیسماعیل سەبری مەقلەد دەڵێت: "لیس تی 

نێودەوڵەتییەکان، رووبەڕووی گۆڕانکاری بەردەوام دەبێتەوە، بەهۆی هاتنە ناوەوەی 

کەواتە  (.95، ص2013مقلد، بکەری نوێ و چوونە دەرەوەی بکەری کۆن" )

 دەوڵەتە و لە ناوچەیەکی-عێراق کە بکەرێکی نا -سەبارەت بە هەرێمی کوردس تان

سەروەریی و نە بوونیدا وەس تاوە، هەم لەنێوان بوون بە بکەری خاوەن  ،خۆڵەمێش یدا

 شانداک ئەگەری بوون بە بکەری سەرەکی )دەوڵەت( ش یمانەی هەیە و هەم ئەگەری 

و کۆتایی هاتن. چونکە ئەم، ئەگەرە ئەگەر بۆ دەوڵەت کە س تاتۆیەکی قانوونی 

ت، دەوڵەت، ئەگەری روودانی هەبێ-چەس پاوتر و ئۆقرەگرتووتری هەیە، بەراورد بە نا

دەوڵەت ئەگەرەکە بەهێزترە و هەموو کاتێک ئەگەری روودانی هەیە. کەواتە -ۆ نائەوا ب

-دەوڵەت ئایندەیەکی تەمومژاوی و نا-ئایندەی هەرێمی کوردس تان وە  بکەرێکی نا

دڵنیایە؛ لە دۆخێکی مۆلەق و دەڵەمەییدایە، هەم ئەگەری پێگەیشتن و بوون بە 

ی ئاوابوون و کۆتاییهاتی  ەربکەرێکی خاوەن سەروەریی )دەوڵەت( و هەم ئەگ

 ییەکەی ئەگەرێکی ئامادەیە و ش یمانەی روودانی هەیە.ئامادە

 

ێراق ع  -یەکێک لە هۆکارەکانی دروستبوونی قەوارەی هەرێمی کوردس تان .4-3   

ا، کەواتە هەموو دو بەها بنەماییەکانی گۆڕانکاری و ئاڵوگۆڕبوو لە سیس تەمی نێودەوڵەتی

ەریی دەبێت لەسەر ، کاریگو بەهاکانی سیس تەمەکە نێودەوڵەتیگۆڕانکارییەکی سیس تەمی 

    عێراق، جا ئەو کاریگەرییە ئەرێی  بێت یان نەرێنیی.  -هەرێمی کوردس تان

 

 لیس تی سەرچاوەکان

